ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ԱՄԵՐԻԿԱՅԻ ՄԻԱՑՅԱԼ ՆԱՀԱՆԳՆԵՐԻ ԿԱՌԱՎԱՐՈՒԹՅԱՆ ՄԻՋԵՎ ԱՎԵԼԻ ՄՐՑՈՒՆԱԿ ԵՎ ԶԱՆԱԶԱՆԵՑՎԱԾ ՄԱՍՆԱՎՈՐ ՀԱՏՎԱԾԻ ՇՈՒՐՋ ՕԺԱՆԴԱԿՈՒԹՅԱՆ ՀԱՄԱՁԱՅՆԱԳՐԻ
ՓՈՓՈԽՈՒԹՅՈՒՆ 6» ՀԱՄԱՁԱՅՆԱԳՐԻ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ 
ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Թիվ
	Առարկության, առաջարկության հեղինակը, գրության համարը
	Առարկության, առաջարկության բովանդակությունը
	Եզրակացություն

	1.
	ՀՀ Նախագահի աշխատակազմ
	1. Նախագծի 4-րդ կետով լրացվող` 5.4 բաժնի գ. կետով նախատեսվում է սահմանել նախապայման, ըստ որի ՀՀ կառավարությունը պետք է Ազգային Ժողով ներկայացնի “Բնապահպանական և բնօգտագործման վճարների մասին” ՀՀ օրենքի փոփոխություն` Արարատի և Արմավիրի մարզերում ձկնաբուծարաններում օգտագործվող վճարը սահմանելով ծավալի 100%-ի չափով (հարկ է նշել, որ գործող օրենքի համաձայն նշված ջրօգտագործման համար վճարի հաշվարկն իրականացվում է ստորերկրյա ջրերի արյունահանված պաշարի ընդհանուր ծավալի 50%-ի հիման վրա): Գտնում ենք, որ լրացուցիչ քննարկման կարիք ունի վերոհիշյալ նախապայմանի սահմանման նպատակահարմարությունը և առաջարկում ենք հարցին անդրադառնալ ՀՀ-ում ձկնաբուծարանների գործունեության և ոլորտի հետագա զարգացման վրա վերջինիս հնարավոր ազդեցության գնահատումից, ինչպես նաև ՀՀ-ում գործող ձկնաբուծարաններում ջրի շրջանառության փակ և կիսափակ համակարգերի ներդրման փորձնական ծրագրերի իրականացումից և արդյունքների ամփոփումից հետո
2. Առաջարկում ենք խմբագրել Նախագծի 4-րդ կետով լրացվող` 5.4 բաժնի ա. կետը` նախատեսելով, որ ՀՀ կառավարությունը ոչ թե ապահովի քաղաքացիական ավիացիայի նոր օրինագծի ընդունումը ՀՀ Ազգային Ժողովի կողմից, այլ ՀՀ կառավարությունը քաղաքացիական ավիացիայի նոր օրինագիծ ներկայացնի Ազգային Ժողով:  
	1. Հաշվի է առնվել։ Համաձայնագրի նախագծում կատարվել է համապատասխան փոփոխություն:
2. Հաշվի է առնվել։ Համաձայնագրի նախագծում կատարվել է համապատասխան փոփոխություն:


	2.
	ՀՀ արդարադատության նախարարություն
	1. Նախագծի հայերեն լեզվով տեքստի  վերնագրում, նախաբանում և ստորագրման հատվածում Կողմերի անվանումները նշելիս անհրաժեշտ է հայկական կողմի անվանումը նշել սկզբից:

2. Նախագծում բացակայում է դրա ուժի մեջ մտնելու կարգը սահմանող դրույթը, որն էլ առաջարկում ենք շարադրել հետևյալ խմբագրությամբ. «Սույն Համաձայնագիրն  ուժի մեջ է մտնում դրա ուժի մեջ մտնելու համար անհրաժեշտ ներպետական ընթացակարգերի կատարման մասին գրավոր ծանուցումը դիվանագիտական ուղիներով ստանալու օրվանից:»:

3. Նախագիծն անհրաժեշտ է համաձայնեցնել ՀՀ բնապահպանության նախարարության հետ:


	1. Հաշվի է առնվել:
2. Հաշվի առնելով, որ 2010թ. օգոստոսի 6-ին ստորագված «Հայաստանի Հանրապետության կառավարության և Ամերիկայի Միացյալ Նահանգների կառավարության միջև ավելի մրցունակ և զանազանեցված մասնավոր հատվածի շուրջ» օժանդակության Համաձայնագրով (կետ 7.5.) սահմանված է ուժի մեջ մտնելու կարգը, այդ դրույթը չի ընդգրկվել Փոփոխությունների տեքստերում:

3. Նախագիծը նախապես համաձայնեցվել է ՀՀ բնապահպանության նախարարության հետ:

	3.
	ՀՀ բնապահպանության նախարարություն
	«Հայաստանի Հանրապետության Կառավարության և Ամերիկայի Միացյալ Նահանգների Կառավարության միջև ավելի մրցունակ և զանազանեցված մասնավոր հատվածի շուրջ օժանդակության Համաձայնագրի Փոփոխություն 6» Համաձայնագրի նոր նախագծի վերաբերյալ հայտնում ենք, որ մեր իրավասությունների շրջանակներում դիտողություններ և առաջարկություններ չունենք:
	Ընդունվել է ի գիտություն:

	4.
	ՀՀ ֆինանսների նախարարություն
	«Հայաստանի Հանրապետության Կառավարության և Ամերիկայի Միացյալ Նահանգների Կառավարության միջև ավելի մրցունակ և զանազանեցված մասնավոր հատվածի շուրջ օժանդակության Համաձայնագրի Փոփոխություն 6» Համաձայնագրի նոր նախագծի վերաբերյալ հայտնում ենք, որ մեր իրավասությունների շրջանակներում դիտողություններ և առաջարկություններ չունենք:
	Ընդունվել է ի գիտություն։

	5.
	ՀՀ գյուղատնտեսության նախարարություն
	ԱՄՆ Միջազգային Զարգացման Գործակալությունից ստացված «Հայաստանի Հանրապետության կառավարության և Ամերիկայի Միացյալ Նահանգների կառավարության միջև ավելի մրցունակ և զանազանեցված մասնավոր հատվածի շուրջ օժանդակության Համաձայնագրի Փոփոխություն 6» համաձայնագրի նախագծի վերաբերյալ հայտնում եմ, որ Արարատի և Արմավիրի մարզերում գործող ձկնաբուծարաններում օգտագործվող ստորգետնյա ջրի վարձավճարի 100%-ով գանձումը կհանգեցնի իշխան և թառափ ձկնատեսակների ինքնարժեքի զգալի ավելացման, որը լուրջ խոչընդոտ կհանդիսանա  ոլորտի զարգացման գործում:

Միաժամանակ տեղեկացնում եմ, որ ՀՀ գյուղատնտեսության նախարարը դիմել է ՄԱԿ-ի Պարենի և գյուղատնտեսության կազմակերպությանը (FAO) Արարատյան դաշտավայրում ձկնաբուծության նպատակով օգտագործվող ջրի խնայողական ռեժիմին անցնելուն ուղղված պիլոտային ծրագիր իրականացնելու խնդրանքով: ՄԱԿ-ի   Պարենի և գյուղատնտեսության կազմակերպությանը 2015 թվականի ապրիլ ամսին հաստատել է ծրագիրը:

Բացի այդ, ԱՄՆ Միջազգային զարգացման գործակալության հետ  պայմանավորվածություն է ձեռք բերվել հանրապետության երեք ձկնաբուծարանում ջրի խնայողության համակարգ ներդնելու  վերաբերյալ:

Ելնելով վերոգրյալից, առաջարկվում է ձկնաբուծության նպատակով օգտագործվող ջրի վարձավճարի 100 տոկոսով գանձման հարցին անդրադառնալ վերը նշված պիլոտային ծրագրի ավարտից հետո:
	Ընդունվել է ի գիտություն։


